
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2023-yil 8-avgust, seshanba, 
94 (23.815)-son

Farzandlarim yaxshi 
o‘qidi, yaxshi 

ishlarga joylashdi, 
deb quvonmang. 
Bu mehnatingizga 

o‘g‘il-qizlaringizning 
odamlarga qilgan 
xizmati, olgan 

olqishlari mezon 
bo‘ladi

KUN
H IKMATI

(Davomi 2-sahifada) »»

YANGI HAYOT UCHUN, YANGI O‘ZBEKISTON UCHUN!

Mamlakatimizning 
taraqqiyot strategiyasi keng 
ko‘lamli strategiya bo‘lib, 
bugungi kunda “Yangi hayot 
uchun, Yangi O‘zbekiston 
uchun!” degan bosh g‘oya 
asosida davom etmoqda. 
Uning yo‘nalishlariga bir nazar 
tashlaylik: 

Birinchidan, milliy iqti-
sodiyotni jadal rivojlantirish 
va yuqori o‘sish sur’atlarini 
ta’minlashda, eng avvalo, tad-
birkorlikka keng yo‘l ochish 
masalasiga alohida ahamiyat 

berilgan. Chunki bu yo‘l mam-
lakatimiz uchun o‘ta zarur 
bo‘lgan yangi ish o‘rinlari 
yaratish orqali kambag‘allikni 
qisqartirish hamda aholining 
turmush farovonligini oshirish-
ga erishishning muhim omili-
ga aylandi. 

Ikkinchidan, iqtisodiyot 
tarmoqlarida barqaror yuqori 
o‘sish sur’atlarini ta’minlash 
orqali 2022-2026-yillarda 
aholi jon boshiga yalpi ichki 
mahsulotni 1,6 baravar va 
2030-yilga borib, aholi jon 

boshiga to‘g‘ri keladigan 
daromadni 4 ming AQSh 
dollaridan oshirish hamda 
“daromadi o‘rtachadan yuqori 
bo‘lgan davlatlar” qatoriga 
kirish uchun zamin yaratish 
vazifasi qo‘yilgan. Bunga, 
albatta, o‘z-o‘zidan erishib 
bo‘lmaydi. Buning uchun 
makroiqtisodiy barqarorlikni 
ta’minlash va yillik inflyatsiya 
darajasini pasaytirish kerak 
bo‘ldi. 

Payariq tumanidagi Oqqo‘rg‘on va Sori­
suv mahallalarida “Obod xonadon”, 
“Obod ko‘cha” va “Obod mahalla” me­
zonlarini joriy etish, hudud infratuzilmas­
ini yaxshilash, aholi bandligini ta’minlash 
bo‘yicha keng ko‘lamli ishlar amalga 
oshirilmoqda.

Ushbu dastur doirasida 5-avgust kuni  Oqqo‘rg‘on 
mahallasidagi 84-umumiy o‘rta ta’lim maktabida “Bo‘sh 
ish o‘rinlari” mehnat yarmarkasi o‘tkazildi.

530 xonadon joylashgan mahallada bugun qariyb 
3 ming aholi istiqomat qiladi. Aholining asosiy daro-
madi dehqonchilikdan. Shuningdek, doimiy ish o‘rniga 
ega bo‘lmagan ishsiz fuqarolarning ko‘pchiligi viloyat 
markazida qurilish obyektlarida ishlaydi. 

- Mahalladagi ko‘chalarga asfalt yotqizilib, guzarlar 
obod bo‘lyapti, mahalladoshlarimiz bundan mamnun, - 
deydi mahalla fuqarolar yig‘ini raisi Furqat Xolmurodov. 
– Ammo muammolarimiz shu bilan barham topdi, deb 
bo‘lmaydi. Sababi, mahallada 80 nafardan ortiq ishsiz 
fuqaro bor. Endigi asosiy masala ularning bandligini 
ta’minlash. Bugungi mehnat yarmarkasi ham ayni shu 
maqsadda tashkil qilindi. 

Bu yerda ish qidirayotgan fuqarolar bilan birga, biror 
kasb-hunarni o‘rganishni maqsad qilgan yoshlar ham 
ko‘p. Yarmarkada “Ishga marhamat” monomarkazi, 
qurilish sohasida malakali mutaxassis tayyorlash mak-
tabi va Samarqand shahridagi ishsizlarni kasb-hunarga 
o‘qitish markazlari o‘zlarining o‘quv yo‘nalishlari bilan 
ishtirok etayotgani hunarli bo‘lish istagidagi yoshlarga 
qo‘l keldi, deyish mumkin.

- “Ishga marhamat” monomarkazining taklif eta-
yotgan yo‘nalishlari bilan tanishdim, - deydi Xalqobod 
mahallasidan kelgan yoshlardan biri Jasur Rashidov. 
– O‘zim qiziqqan avtomobilsozlik yo‘nalishiga hujjat 
topshirdim. Qisqa muddatda hunarli bo‘lish uchun bu 
yaxshi imkoniyat.   

 Tuman kambag‘allikni qisqartirish va bandlik-
ka ko‘maklashish bo‘limining ma’lumotlariga ko‘ra, 
yarmarkada 120 dan ortiq korxona, tashkilot va fer-
mer xo‘jaliklari 1200 ga yaqin bo‘sh ish o‘rinlari bilan 
qatnashdi. Shuningdek, Oqdaryo, Jomboy, Toyloq, 
Samarqand tumanlaridan ish beruvchi tadbirkorlar ham 
ishtirok etdi. Yarmarka davomida Oqqo‘rg‘on, Sorisuv 
mahallalari hamda atrof hududlardan kelgan 34 nafar 
ishsiz fuqaroga o‘zlari tanlagan bo‘sh ish o‘rinlariga 
hamda haq to‘lanadigan jamoat ishlariga yo‘llanmalar 
berildi.

Sulaymon MARDIYEV.

Rost, butun jamoatchilikka, yurtdoshlarimiz­
ga murojaat qilish zarurati paydo bo‘lmoqda. 
Chunki to‘ylar bilan bog‘liq mashmasha borki, 
Samarqandda kuzatilyapti. Buning ortidan qaysi­
ki illat ijtimoiy tarmoqda bo‘y ko‘rsatsa, ko‘hna 
kentga, azim shahrimizga bog‘lanyapti.

Yaqinda tarqalgan videolavha esa keyingilarini 
ham bemalol Samarqandda deyish uchun “imkon” 
yaratdi. Unda bir “boyvachcha” bir necha taxlam 
pulni sochib yuborganini tomosha qilish mumkin.

BEFAROSATLIKMI YOKI MAS’ULIYATSIZLIK?
To‘ylarda milliy valyutamizni oyoqosti qilingani 

aks etgan videolavhalar asosan shaharda ekanligi-
ga guvoh bo‘lish mumkin. Ularning xatti-harakatla-
rini oqlab, “orzu-havasli kishilar ekan”, deydiganlar 
ham topiladi.

Balki pul topib, aql topmaganlardir ular. Nima, 
boshqa viloyatlarda badavlat kishilar yo‘qmi? 
Borligi aniq, biroq ularning Samarqanddagi boy-

vachchalardan farqi shuki, ularda milliy valyutaga 
nisbatan hurmat, davlat oldida mas’uliyat bor.

Boshqacha bo‘lishi mumkinmas. Zotan, yurtni 
sevgan, uning ravnaqi uchun o‘zida mas’uliyatni 
his qilgan kishi milliy valyutani oyoqosti qilmaydi.

TO‘YLARNI TARTIBGA OLISH SHART
Pul sochish bilan bog‘liq hodisa borki to‘y va 

shunga o‘xshash ma’rakalarda kuzatilyapti. Avval 
ham yozganmiz, takror bo‘lsa-da, aytish lozim, bu 
tadbirlarni cheklash haqida parlament palatalari
ning qo‘shma qarori chiqqan. Oradan bir necha 
yil o‘tganiga qaramay, unga amal qilmaganlarga 
chora ko‘rishning huquqiy asosi yaratilmadi.

Buning ortidan turli xurmacha qiliqlar ko‘paysa 
ko‘paymoqdaki, butkul chek qo‘yilmayapti. Shuning 
o‘ziyoq to‘y, ma’raka-marosimlar borasida Senat va 
Qonunchilik palatasi belgilagan me’yorlarga amal 
qilmaganlarning “tanobini tortib qo‘yish” vaqti allaqa-
chon yetib kelganini ko‘rsatadi.

YAXSHI OTGA BIR QAMCHI...
Bu haqda bir kishining savoliga Shayx Muham-

mad Sodiq Muhammad Yusufning bergan javobla-
rini bilib qo‘yish foydadan xoli bo‘lmaydi.

Xususan, Savollar.islom.uz “saytiga to‘ylarda pul 
sochish yoki uni o‘sha yerda raqsga tushayotganlar-
ga berish harommi?” degan savol yo‘llangan.

Unga qisqa “Ha, chunki bu harom ishni olqishlash 
bo‘ladi. Gunohga rozi bo‘lish gunoh, gunohni olqish-
lash esa yanada qattiqroq. Vallohu a’lam!”, deyilgan.

Aslida izohga o‘rin yo‘q. Faqat xulosa chiqarish, 
unga amal qilish har kimning o‘ziga havola, albat-
ta. Ammo bir nechta tanishlarimdagi o‘zgarishni 
aytib o‘tishni o‘rinli deb bildim:

- O‘sha savol-javobni o‘qiganimdan keyin 
to‘yda cho‘ntagimdan mutlaqo pul chiqarmaslikni 
odat qildim, - deydi ulardan biri. – Raqqosa tugul, 
yaqinlarim, hatto opam yo onam o‘ynaganda ham 
ularga pul uzatmayman.

Y.MARQAYEV.

Bugunning gapiSamarqandda yana    “PUL YOMG‘IRI”

Viloyat hokimining QARORI

Xalq deputatlari Samarqand 
viloyati Kengashining 
oltinchi chaqiriq sakson 
to‘qqizinchi sessiyasini 
chaqirish to‘g‘risida

“Mahalliy davlat hokimiyati to‘g‘risida”gi O‘zbekis­
ton Respublikasi Qonunining 17-moddasiga asosan 
QAROR  QILAMAN:

1. Xalq deputatlari viloyat Kengashining navbat-
dagi oltinchi chaqiriq sakson to‘qqizinchi sessiyasi 
2023-yil 11-avgust kuni chaqirilsin.

2. Sessiya kun tartibiga quyidagi masalalar 
kiritilsin:

O‘zbekiston Respublikasi Vazirlar Mahkamasining 
2023-yil 15-iyuldagi “Energiya resurslaridan foyda-
lanish samaradorligini oshirish va qayta tiklanuvchi 
energiya manbalarini joriy qilish ishlarini yanada 
jadallashtirish to‘g‘risida“gi 294/23-sonli qarori ijrosi 
yuzasidan “Samarqand hududiy elektr tarmoqlari” 
AJ raisi U.Nazarov va “Hududgaz Samarqand” gaz 
ta’minoti filiali boshlig‘i A.Muhammadiyevning hiso-
botlari haqida;

viloyat ichki ishlar boshqarmasi boshlig‘ining 
o‘rinbosari – jamoat xavfsizligi xizmati boshlig‘i 
X.Umarovning 2023-yil I yarim yilligida viloyatda ja-
moat xavfsizligini ta’minlash borasidagi ishlar, jamoat 
xavfsizligini ta’minlovchi va unda ishtirok etuvchi 
subyektlar bilan hamkorlikda amalga oshirilgan ishlar 
to‘g‘risidagi hisoboti haqida;

viloyatda 2023-yilning I yarim yilligida davlat va 
mahalliy budjet daromadlari prognoz ko‘rsatkichla-
rining ijrosi to‘g‘risida viloyat iqtisodiyot va moliya 
bosh boshqarmasi boshlig‘i B.Mirzayevning hisoboti 
to‘g‘risida;

viloyat madaniy meros boshqarmasi boshlig‘i 
B.Shaymatovning viloyatda joylashgan moddiy 
madaniy meros obyektlari va madaniy boyliklarni 
aniqlash, hisobga olish, muhofaza qilish, asrash va 
ulardan oqilona foydalanish, muzey ashyolari va 
muzey kolleksiyalarining but saqlanishi holati yuzasi-
dan axboroti haqida;

viloyat sektor rahbarlarining hududlarni komp
leks ijtimoiy-iqtisodiy rivojlantirish, aholining eh-
tiyojmand qatlamini ijtimoiy qo‘llab-quvvatlash, 
huquqbuzarliklar profilaktikasi bo‘yicha ishlarni 
tashkil qilish bo‘yicha “Yo‘l xarita”larini tasdiqlash 
to‘g‘risida;

viloyat mahalliy budjetining qo‘shimcha 
manbalaridan foydalanish to‘g‘risida;

xalq deputatlari viloyat Kengashi deputatlarining 
odob-axloq qoidalarini tasdiqlash to‘g‘risida;

yuridik shaxslarning mol-mulk solig‘i, yer solig‘i 
va suv resurslaridan foydalanganlik uchun soliq 
to‘lash muddatini kechiktirish (bo‘lib-bo‘lib to‘lash) 
to‘g‘risida;

boshqa masalalar.

Viloyat hokimi 		  E.TURDIMOV

2023-yil 4-avgust

BIZ  QAYSI  YO‘LDAN  BORYAPMIZ?
(MUSTAQILLIK BAYRAMI ARAFASIDAGI O‘YLAR)

Dunyo xaritasida bundan 32 yil muqaddam, ya’ni 1991-yil 31-avgust kuni 
yangi suveren va mustaqil davlat, ko‘p millatli O‘zbekiston Respublikasi pay­
do bo‘ldi. Shu kundan boshlab mamlakatimiz mustaqil taraqqiyot yo‘liga 
tushib oldi va keng ko‘lamli islohotlarni amalga oshirish imkoniyatini qo‘lga 
kiritdi. Mustaqil taraqqiyotimiz natijasida Vatanimizning siyosiy, ijtimoiy-iqti­
sodiy, ma’naviy-ma’rifiy hayotida butunlay yangi davr boshlandi. Bu davr 
mobaynida barcha soha va tarmoqlar rivojini yangi bosqichga olib chiqish 
strategiyasi ishlab chiqildi va bu strategiya izchillik bilan davom etmoqda. 
Bu mamlakatimizning 2022-2026-yillarga mo‘ljallangan taraqqiyot strategi­
yasidir. Ayni chog‘da esa “O‘zbekiston-2030” strategiyasi ishlab chiqilib, 
muhokama etilmoqda.

Oqqo‘rg‘onliklarga 
ish taklif qilindi

Sanoat mahsulotlari 
(tegishli yillarning 

amaldagi narxlarida)

1991-yilda – 

4,5 milliard so‘mlik,
2022-yil yakuni bilan – 

25,8 trillion so‘mlik 
ishlab chiqarildi.

Bunaqa bema’nilikni qachon bas qilamiz?!

Samarqand shahridagi 
Yoshlar markazida hukumat 
komissiyasining viloyatimiz 
tadbirkorlari bilan uchrashu­
vi bo‘lib o‘tdi. 

Uchrashuvda tadbirkorlar Bosh 
vazir o‘rinbosari J.Xodjayev, Bosh 
prokurorning birinchi o‘rinbosari 
B.Valiyev, Biznes-ombudsman D.Qo-
simov va viloyat hokimi E.Turdimov-
ga o‘zlarini qiynayotgan masalalar 
yuzasidan murojaat qildi. 

Masalan, Nurobod tumanidagi “Ma-
roqand sement invest” qo‘shma korxo
nasi vakili tabiiy gaz yetishmovchiligi 
borasida o‘z muammosini bildirdi. 

-  Korxonamiz uchun oyiga 500  
ming kub metr tabiiy gaz limiti ajratil-
gan, - deydi tadbirkor Rahmon Ahro-
rov. – Limitni 10 kunda ishlatib bo‘lib, 
qolgan 20 kun ishlamasdan turibmiz. 
Shu bois limitimizni 1,5 million kub 
metrga oshirish borasida amaliy yor-
dam berishlaringizni so‘rayman. Biz 
Xitoyga yangi ko‘mirga moslashgan 

uskunalar uchun buyurtma bergan-
miz. Uskunalar yetib kelib, o‘rnatib 
ishlatgunimizcha, ya’ni joriy yil dekabr 
oyigacha oshirilgan limitda gaz beril
sa, keyin to‘liq ko‘mirda ishlashga 
o‘tamiz. 

Soha mas’ullari tadbirkorning ilti-
mosini qondirishning imkoni borligini, 

agar tegishli vazirlikdan qo‘shimcha 
limit berilsa, korxonaga belgilan-
gan muddatgacha ehtiyojiga yetarli 
miqdorda gaz berilishini aytdi. 

-  Limit degan narsadan voz ke-
chishimiz kerak, chunki tadbirkorning 
ishlab chiqarish quvvati ham, gaz sarfi 
ham aniq, limit esa qaysidir tadbirkor-

ni manfaatini cheklash bo‘ladi, - dedi 
viloyat hokimi. – Shu bois barcha 
tadbirkorlarga birdek ta’minot qilish 
kerak. Bu sog‘lom raqobatni yarata-
di, qolaversa, ishlab chiqarish sifatini 
ortishiga xizmat qiladi. 

O‘ktam XUDOYBERDIYEV, 
Baxtiyor MUSTANOV (surat).

TADBIRKORLAR MUAMMOSI TINGLANDI



2 Bugunning kechadan farqi 
qanday bo‘ladi?

2023-yil 8-avgust, 
seshanba

(Davomi. Boshlanishi 1-sahifada).

Uchinchidan, milliy iqtisodiyot barqarorligini 
ta’minlash va yalpi ichki mahsulotda sanoat ulushini 
oshirishga qaratilgan sanoat siyosatini davom ettirib, 
sanoat mahsulotlarini ishlab chiqarish hajmini 1,4 
baravarga oshirish lozim bo‘lmoqda. Shu tufayli sa-
noatning yetakchi tarmoqlari va iqtisodiyotni yanada 
liberallashtirish hamda transformatsiya jarayonlari tizimli 
ravishda amalga oshirilib kelinmoqda. Statistika agent
ligi ma’lumotlariga ko‘ra, 202- yilning 1-iyul  holatida 
respublikamizda faoliyat ko‘rsatayotgan sanoat korxo-
nalari soni 69628 taga yetgan. Bu jami korxonalarning 
14,6 foiz ulushini tashkil etdi. Ko‘rinib turibdiki, mam-
lakatimizda sanoat korxonlarining ulushi unchalik yuqori 
bo‘lmasa-da, yetarli darajada mahsulot yetkazib berish 
bilan birga, eksport qilish orqali ushbu sohada ham 
O‘zbekiston sha’nini oshirib kelmoqda.

To‘rtinchidan, mavjud energiya resurslari va tabiiy 
gaz bozorlarini ijtimoiy himoya kafolatlarini belgila
gan holda erkinlashtirishga qaratilgan. Sohaga xususiy 
investitsiyalarni keng jalb qilish hamda ehtiyojmand 
aholini himoya qilish uchun ijtimoiy iste’mol normalarini 
kiritish masalasi ham bosqichma-bosqich amalga os-
hirilmoqda. Shuningdek, iqtisodiyot tarmoqlari va ahol-
iga neft-gaz mahsulotlarini uzluksiz yetkazib berilishini 
ta’minlashga ham katta ahamiyat berilib, bu bo‘yicha 
tizimli ishlar amalga oshirilmoqda. Davlat statistika 
qo‘mitasi ma’lumotlariga ko‘ra, 2022-yil yakunlari bilan 
O‘zbekiston Respublikasi eksportida energiya va neft 
mahsulotlari 6 o‘rinda bo‘lib, 619,6 million AQSH dol-
lariga teng mahsulot sotilgan.

Beshinchidan, bizda bunday mahsulotlarning ak-
sariyat qismi uy xo‘jaliklarida yetishtiriladi. Shu tufayli 
yirik sanoat tarmoqlari va hududiy korxonalar hamda 
aholi o‘rtasida sanoat kooperatsiyasini rivojlantirish 
masalasi ham kun tartibida amalga oshirilishi ko‘zda 
tutilgan muhim vazifalar sirasiga kiradi. Ushbu jarayon
larning samaradorligini oshirish uchun sanoat tarmo-
qlarida mehnat unumdorligini, qishloq xo‘jalik korxo-
nalarida hosildorlikni oshirish, aholi o‘rtasida mas’ullikni 
uyg‘otishni keng joriy qilish yuzasidan ham tegishli 
ishlar amalga oshirilmoqda. Natijada to‘yib ovqatlan-
maydiganlar ulushi reytingida O‘zbekiston ma’lumotlari 
ijobiy tomonga o‘zgardi va 2020-yilda BMTning Oziq-
ovqat va qishloq xo‘jaligi tashkiloti (FAO) ma’lumoti 
bo‘yicha 6,3 foizni tashkil qilmoqda.

Oltinchidan, mamlakatimiz iqtisodiyotida geologi-
ya-qidiruv ishlari hajmini keskin oshirish, sohaga xusu-
siy investorlar va ilg‘or xorijiy kompaniyalarni keng jalb 
qilish masalasi ham ustuvor vazifalardan biriga aylangan. 
Istiqbolli maydonlarda geologiya-qidiruv va konlarda qazib 
olish ishlariga shaffof mexanizmlar asosida mahalliy va 
xorijiy investorlarni keng jalb qilish ishlari ham tizimli rav-
ishda amalga oshirilmoqda. Shuningdek, iqtisodiyotimiz 
uchun zarur mineral xomashyo bazasini kengaytirishda 
ham tegishli ishlar qilinmoqda. Bu tadbirlarning muhim 
yo‘nalishlaridan biri geologiya sohasida zamonaviy ta’lim 
standartlarini keng joriy etgan holda malakali kadrlarni 
tayyorlash tizimini yo‘lga qo‘yish hamda ilmiy tadqiqot 
natijalarini amaliyotga tatbiq etishdan iboratdir. 

Yettinchidan, taraqqiyot strategiyasida iqtisodiy-
otni elektr energiyasi bilan uzluksiz ta’minlash hamda 
“Yashil iqtisodiyot” texnologiyalarini barcha sohalarga 
faol joriy etish, iqtisodiyotning energiya samaradorligi
ni 20 foizga oshirish evaziga 2026-yilga kelib, elektr 
energiyasi ishlab chiqarish ko‘rsatkichini qo‘shimcha 
30 milliard kW.h soatga oshirib, jami 100 milliard kW.h 
soatga yetkazish vazifasi belgilangan edi. Bu mamlakat 
iqtisodiyotiga katta samara beradi. Xususan, 2026-yil-
ga qadar qayta tiklanuvchi energiya manbalari ulushini 
25 foizga yetkazish evaziga yiliga qariyb 3 milliard kub 
metr tabiiy gazni tejash imkoniyati yaratiladi. 

Sakkizinchidan, mamlakatimizda mustaqillik yillari-

da avtomobil sanoatini rivojlantirish borasida tajriba 
orttirildi. Mazkur sohada kooperatsiyani yanada 
rivojlantirish orqali ishlab chiqarish hajmini 1,4 
baravarga, eksport hajmini 2 baravarga ko‘payti
rish va mahalliylashtirish darajasini oshirish 
masalasida ham tegishli ishlar amalga oshi
rilmoqda. Chirchiq shahrida qishloq xo‘jaligi 
mashinasozligi ishlab chiqarishini yagona 
sanoat klasteri usulida tashkil etish borasi-
da ishlar davom etmoqda. Elektromobillar 
ishlab chiqarish va ulardan foydalanish 
bo‘yicha zarur choralar ko‘rilmoqda. 
Bular bilan birgalikda uy-joy kommunal 
xo‘jaligi, ijtimoiy soha obyektlari va 
boshqa sohalarda qayta tiklanuv-
chi energiya manbalarini keng 
joriy etish va energiya 
samaradorligini oshirish 
hamda ushbu choralar 
“Yashil iqtisodiyot” bilan 
qo‘shib olib borilganda iqtisodiyot tarmoqlarining havo-
ga chiqaradigan zararli gazlar hajmini yalpi ichki mah-
sulot hisobida 10 foizga qisqartirishga erishiladi. 

To‘qqizinchidan, raqamli iqtisodiyotni asosiy 
“drayver” sohaga aylantirib, uning hajmini kamida 2,5 
baravar oshirishga qaratilgan ishlarni amalga oshirish 
ko‘zda tutilgan. Shu tufayli raqamli infratuzilmani 
yanada rivojlantirish orqali barcha aholi maskanlarini va 
ijtimoiy obyektlarni hamda magistral avtomobil yo‘llari
ni keng polosali ulanish tarmoqlari bilan qamrab olish 
yuzasidan jadal ishlar amalga oshirilmoqda. Chunki 
iqtisodiyotning real sektorida hamda moliya va bank 
sohalarida ishlab chiqarish va operatsion jarayonlarni 
raqamlashtirish darajasini 2026-yil yakuniga qadar 70 
foizgacha oshirish rejalashtirilgan. Natijada dasturiy 
mahsulotlar industriyasi hajmini 5 baravar, ularning 
eksportini esa 10 baravar oshirib, 500 million AQSH 
dollariga yetkazish bo‘yicha ish olib borilmoqda.

O‘ninchidan, investitsiya muhitini yanada yaxshilash 
va uning jozibadorligini oshirish, kelgusi besh yilda 120 
milliard AQSH dollari, jumladan, 70 milliard dollar xorijiy 
investitsiya jalb etish choralari ko‘rilmoqda. Investitsi-
yalardan samarali foydalanish hamda eksport hajmlarini 
oshirish bo‘yicha, “pastdan-yuqoriga” tamoyili asosida 
yangi tizim yo‘lga qo‘yilmoqda. 2026-yilgacha mam-
lakatimiz ijtimoiy-iqtisodiy hayotiga xorijiy va mahalliy 
investitsiyalarni jalb etish strategiyasini amalga oshirish 
yuzasidan keng ko‘lamli ishlar amalga oshirilmoqda. 
Aynan davlat-xususiy sheriklik asosida energetika, 
transport, sog‘liqni saqlash, ta’lim, ekologiya, kommu-
nal xizmatlar, suv xo‘jaligi va boshqa sohalarga 14 mil-
liard AQSH dollariga teng investitsiya jalb etish ko‘zda 
tutilgan. Ushbu vazifalarning izchilligini ta’minlab turish 
uchun har yili Toshkent shahrida xalqaro investitsiya 
forumini o‘tkazib borish belgilangan.

O‘n birinchidan, mamlakatimizning eksport salo-
hiyatini oshirish orqali 2026-yilda mamlakatimizning 
eksport hajmlarini 30 milliard AQSH dollariga yetkazish 
ko‘zda tutilgan. Bunga erishish uchun tashqi bozor va 
xalqaro talablarga javob beradigan standartlarni joriy 
etish va mashhur brendlarni jalb qilish muhim ahamiyat 
kasb etadi. Ushbu ishlarga xususiy sektor imkoniyatlar-
idan ham samarali foydalanish evaziga uning eksport-
dagi ulushini 60 foizga yetkazish masalasi qo‘yilgan. 
Mamlakat eksportini rivojlantirishda eksportchi korxo-
nalar faoliyatini qo‘llab-quvvatlash tizimini faol davom 
ettirish orqali respublika eksport salohiyatini oshirish 
bo‘yicha mavjud imkoniyatlarni to‘liq ishga solgan 
holda mahalliy sanoat tarmoqlari eksport salohiyatini 
ham yanada rivojlantirish lozim bo‘lmoqda. Shu o‘rinda 
avtotransport vositalari eksportini 3 baravarga oshirish 
va 1 milliard AQSH dollariga yetkazishning o‘zi ham 
kelgusida eksport salohiyatimizning yetarli darajada 
ekanligidan dalolat berib turibdi.

O‘n ikkinchidan, taraqqiyot strategiyasida 
mahalliy ishlab chiqaruvchi korxonalar tomonidan 
ishlab chiqarilgan mahsulotlarni xorijiy davlatlarga 
chiqarishda ko‘maklashish tizimini takomillashtir-
ish hisobiga eksportchi korxonalar sonini hozirgi 
6500 tadan 15000 taga, tovarlarning eksport 
geografiyasini 115 davlatdan 150 taga yet-
kazish ko‘zda tutilgan. Ushbu vazifalarning 
bajarilishida turizm, transport, axborot-kom-

munikatsiya, jumladan, dasturiy ta’minotlar 
va boshqa xizmatlar eksporti muhim rol 

o‘ynaydi. Bularni inobatga olib, ushbu 
sohani 2026-yilga qadar 1,7 bar-

avarga oshirish yoki 4,3 milliard 
AQSH dollariga yetkazish vazifasi 

belgilangan. Bunga erishish 
uchun mamlakatimizda 
eksportchi korxonalarga 
ko‘rsatilayotgan tashkiliy 
va moliyaviy yordam 

berish tizimi izchillik bilan takomillashtirilmoqda. Natijada 
eksport tarkibida tayyor va yarim tayyor mahsulotlar haj
mini 3,3 baravar ko‘paytirib, Yevropa davlatlariga GSP+ 
tizimi doirasida tayyor mahsulotlar eksportini kengaytir-
ish yuzasidan keng ko‘lamli ishlar ham olib borilmoqda. 
Ma’lumki, mamlakatimizda “Yangi O‘zbekiston — raqo-
batbardosh mahsulotlar yurti” g‘oyasi asosida 200 ta 
eksportchi ochiq tanlov asosida saralab olinib, faoliyat 
ko‘rsatmoqda. Ular kelajakda yetakchi eksportyorlarga 
aylantiriladi. Bu borada eksportyorlar har tomonlama 
qo‘llab-quvvatlanmoqda. Yana bir muhim jihat, hozir 
qo‘shni davlatlar bilan chegara hududlarda erkin savdo 
zonalari faoliyati yo‘lga qo‘yiladi.

O‘n uchinchidan, iqtisodiyotning drayveri bo‘lgan 
turizm sohasi ham oxirgi yillarda misli ko‘rilmagan da-
rajada rivojlandi. Bunda turistik obyektlarni va infratuz-
ilmalarni sayyohlarga xizmat ko‘rsatishga moslashtirish, 
ularga sayyohlarni jalb qilish hamda ularning mam-
lakatimizda bo‘lish muddatlarini uzaytirish maqsadida 
tarixiy-madaniy, ziyorat, ekologik, etnologik, gastrono-
mik, madaniy-ma’rifiy, arxeologik, sog‘lomlashtirish 
va qishloq xo‘jalik turizmini rivojlantirish bo‘yicha aniq 
chora-tadbirlar belgilangan. Natijada mamlakatimizga 
turli davlatlardan tashrif buyurgan turistlar soni qisqa 
muddatda katta ko‘rsatkich darajasida o‘sdi. Birgi-
na misol, yaqinda turistik aloqalarni yo‘lga qo‘ygan 
Italiya davlatidan sayyohlar tashrifi qariyb 5 barobar-
ga oshgan. Statistika agentligi ma’lumotlariga ko‘ra, 
2023-yilning yanvar-aprel oylarida 5004 nafar italiyalik 
turistik maqsadlarda O‘zbekistonga kelgan. Bu ko‘rsat-
kich 2022-yilning mos davri bilan solishtirilganda 3953 
nafarga yoki 4,8 martaga oshgan. 2023-yilning yan-
var-aprel oylarida O‘zbekiston Respublikasiga kelgan 
Italiya fuqarolarining safar maqsadlari quyidagicha: 
dam olish (turizm) maqsadida 4287 nafar, qarin-
doshlarni yo‘qlash uchun 490 nafar, xizmat yuzasidan 
181 nafar, o‘qish maqsadida 36 nafar turist tashrifi 
amalga oshirilgan.  

O‘n to‘rtinchidan, mamlakatimizda tadbirkorlikni 
qo‘llab-quvvatlash, ishsizlik va kambag‘allikni qisqartirish 
bo‘yicha mavjud tuzilmalar faoliyatini takomillashtirish 
yuzasidan ham tegishli tadbirlar amalga oshirilmoqda. 
Taraqqiyot strategiyasida xususiy sektorning yalpi ichki 
mahsulotdagi ulushini 80 foizga va eksportdagi ulushini 
60 foizga yetkazish ko‘zda tutilgan. Buning uchun iqti-
sodiyotda davlat ishtirokini qisqartirish va xususiy sektor-
ga keng yo‘l ochib berish orqali iqtisodiy munosabatlarda 
erkin bozor tamoyillarini joriy etishni kengaytirishga er-
ishiladi. Statistika agentligi ma’lumotlariga ko‘ra, 2023-yil
ning 1-iyul holatida, jami faoliyat ko‘rsatayotgan korxona 
va tashkilotlar soni 477 ming 722 ta (fermer va dehqon 
xo‘jaliklarisiz) bo‘lib, shundan 67 ming 516 tasi xususiy 
korxonalar hissasiga to‘g‘ri kelmoqda. 

O‘n beshinchidan, mamlakatimizda qishloq 

xo‘jaligini ilmiy asosda intensiv rivojlantirish orqali qish-
loq aholisi farovonligini oshirishga e’tibor qaratilgan. 
Bunda dehqon va fermerlar daromadini kamida 2 bar-
avar oshirish, qishloq xo‘jaligining yillik o‘sishini kamida 
5 foizga yetkazish ko‘zda tutilgan. Buning uchun qish-
loq joylarda, ayniqsa, qishloq xo‘jaligi sohasida yangi 
ish o‘rinlarini yaratish, tuproq unumdorligini oshirish va 
muhofaza qilish masalasiga ham alohida ahamiyat be
rilmoqda. Ammo  ayrim tumanlarning o‘ziga xos xusu
siyatlari yetarli darajada o‘rganilmagan va aniq mah-
sulot turini yetishtirishga ixtisoslashtirish uchun yetarli 
dalillar shakllantirilmagan. Shu tufayli ushbu masalani 
izga solish uchun ham ilm-fan yutuqlaridan foydala-
niladi. Buning uchun nufuzli xalqaro ilmiy markazlar va 
oliy ta’lim muassasalari bilan birgalikda Xalqaro qishloq 
xo‘jaligi universiteti tashkil etilishi ko‘zda tutilgan. Agrar 
sohada ilm-fan va amaliyot integratsiyasini chuqurlash
tirish, aholi tomonidan tomorqalardan samarali foyda-
lanilishi uchun sharoitlar yaratish, shu tariqa agrosa-
noat korxonalarini xomashyo bilan ta’minlash va ishlab 
chiqarish hajmini 1,5 baravar oshirish rejalashtirilgan. 
Qishloq xo‘jaligida davlat tomonidan qo‘llab-quvvatlash 
ko‘lamini kengaytirish orqali eksportbop mahsulotlar 
yetishtirish hamda meva-sabzavotchilikni rivojlantirish, 
intensiv bog‘lar maydonini 3 baravar va issiqxonalarni 2 
baravar ko‘paytirib, eksport salohiyatini yana 1 mil-
liard AQSH dollariga oshirish ustida ham ishlar amalga 
oshirilmoqda. Agrologistika markazlarini rivojlantirish va 
zamonaviy laboratoriyalar sonini ko‘paytirish bilan birga 
urug‘chilik va ko‘chat yetishtirish bo‘yicha milliy dastur-
ni amalga oshirish masalasi ham kun tartibidagi dolzarb 
masalalardan biri hisoblanadi.

O‘n oltinchidan, iqlimning global o‘zgarishi natijasi-
da kuzatilayotgan suv tanqisligining salbiy ta’sirini yum-
shatish maqsadida suv resurslariga bo‘lgan munosabatni 
o‘zgartirish lozim. Suv resurslarini boshqarish tizimini 
tubdan isloh qilish va suvni tejash bo‘yicha alohida davlat 
dasturini amalga oshirish natijasida kamida 7 milliard kub 
metr suvni tejash ko‘zda tutilgan. Sohada samaradorlikka 
erishish uchun suv xo‘jaligi obyektlarini davlat-xususiy 
sheriklik tamoyillari asosida boshqarish ham maqsadga 
muvofiqdir. Bugungi kunda suv resurslarini boshqarish, 
ularning hisobi va hisobotini yuritish hamda suv muno-
sabatlarini yanada takomillashtirish obyektiv zaruriyatga 
aylandi. Shunga qaramasdan, quyi bo‘g‘inda suv resurs-
larini boshqarish, suv tanqisligi sharoitida iste’molchilar 
o‘rtasida suv taqsimlash, suvning hisobi va hisobotini 
yuritish hamda suvdan foydalanish samarasi pastligi-
cha qolmoqda. Ushbu holatda suv resurslarini samarali 
boshqarish, ularning hisobi va hisobotini to‘laqonli yu-
ritish, suv iste’molchilari orasidagi munosabatlarni tako-
millashtirish hamda ushbu jarayonlarga xususiy sektorni 
keng jalb qilish masalasini ham qarab chiqish maqsadga 
muvofiqdir. Taraqqiyot strategiyasida respublika aholisin-
ing ichimlik suvi bilan ta’minlanganlik darajasini 87 foizga 
yetkazish, 32 ta yirik shahar va 155 ta tuman markazlari-
da oqova suv tizimlarini yangilash masalasi qo‘yilgan. Bu 
borada ham tizimli ishlar amalga oshirilmoqda. Endilikda 
suv ta’minoti quvurlaridagi suv sizish nuqtalarini sun’iy 
yo‘ldosh texnologiyasi orqali masofadan zondlab aniqlash 
va ta’mirlashga zamonaviy texnologiyalar joriy etilishi 
ko‘zda tutilgan.

Xulosa qilib aytganda, shu tarixan qisqa vaqt davo-
mida elimizning fidokorona mehnati va qat’iyati bilan 
amalga oshirilgan islohotlar natijasida milliy o‘zligimiz, 
asl qadriyatlarimiz, qadimiy tariximiz, boy madaniyat-
imiz va an’analarimizga asoslangan Yangi O‘zbekiston 
tiklanmoqda, davlat va jamiyat hayotining tub asoslari 
o‘zgarib, mamlakatimiz dunyo hamjamiyatida o‘zining 
munosib o‘rniga ega bo‘lib bormoqda.

Mamayunus PARDAYEV, 
Murod MUHAMMEDOV,

Samarqand iqtisodiyot va servis instituti 
professorlari, iqtisodiyot fanlari doktorlari.

BIZ QAYSI YO‘LDAN BORYAPMIZ?
(MUSTAQILLIK BAYRAMI ARAFASIDAGI O‘YLAR)

Davr talabidan kelib chiqib, muqobil en­
ergiyadan foydalanish dolzarb ahamiyat 
kasb etmoqda. Shu nuqtai nazardan hu­
kumatimiz ham bu borada qator imtiyozlar 
yaratib bermoqdaki, bu qayta tiklanuvchi 
energiya manbalarining ko‘payishiga xiz­
mat qilishi kerak. Ammo barcha birdek bu 
yengilliklarni tushunib yetmayapti, ayrim 
hollarda esa undan foydalanish tartibini 
bilmayotganlar bor.

Biz bu borada mavjud holat va tar­
tib-tamoyillar haqida bilish uchun viloyat 
soliq boshqarmasi boshlig‘i Aloviddin In­
og‘omovga murojaat qildik.

- Aprel oyidan qayta tiklanuvchi 
energiya manbalari qurilmalari uchun 
soliq imtiyozlari joriy qilingandi. Ay
ting-chi, 1-iyul holatiga viloyatda 
qancha jismoniy va qancha yuridik 
shaxs bu imtiyozdan foydalandi?

- Vazirlar Mahkamasining 2021-yil 
22-sentabrdagi “Soliq to‘lovchilarni 
hisobga olishni yanada takomillashtirish 
va qo‘shilgan qiymat solig‘ining o‘rnini 

qoplash tartibini soddalashtirish chora 
tadbirlari to‘g‘risida”gi qaroriga muvofiq, 
“E-imtiyoz” dasturi ishga tushirilgan.

Imtiyozdan foydalanish uchun yuri-
dik shaxslar shaxsiy kabinetidan ayni 
dastur orqali murojaat etishi lozim 
bo‘ladi va tegishli hujjatlar (korxona 
guvohnomasi, qayta tiklanuvchi energi-
ya manbalari qurilmalarini o‘rnatganlik 
to‘g‘risida hujjatlar va kadastr hujjatlari)
ni ilova qiladi.

Umuman, Soliq kodeksining 
414-moddasiga ko‘ra, qayta tiklanuvchi 
energiya manbalari qurilmalarini (nominal 

quvvati 0,1 MW va undan ortiq bo‘lgan) 
o‘rnatganlik uchun qayta tiklanuvchi 
energiya manbalaridan energiya ishlab 
chiqaruvchilar, ular foydalanishga joriy 
etilgan paytdan e’tiboran o‘n yil muddat-
ga soliqdan ozod qilinadi.

Shuningdek, 428-moddasida qay-
ta tiklanadigan manbalardan energiya 
ishlab chiqaruvchilar qayta tiklanadigan 
energiya manbalari (nominal quvvati 0,1 
MW va ko‘proq) uskunalari egallagan yer 
uchastkalari bo‘yicha ular ishga tushiril-
gan paytdan e’tiboran o‘n yil muddatga 
soliqdan ozod etilishi belgilangan.

Ma’lumot uchun, viloyatimizda yuridik 
shaxslar 6,9 milliard so‘m yer va mol-
mulk solig‘i imtiyozlaridan foydalandi.

- Qayta tiklanuvchi elektr qurilma-
lari orqali tarmoqqa elektr energiya-
si sotib, foyda olish borabarida bu 
foyda uchun soliqdan ham chegirma 
berilishi kerak edi. Biroq mushtariy-

larimizga ko‘ra, bu amaliyot qo‘llanil-
mayapti. Sabab nima?

- Viloyatda 313 ta tadbirkorlik su-
byekti tomonidan qayta tiklanadigan 
manbalardan energiya ishlab chiqaruvchi 
uskunalar o‘rnatilgan. Ushbu korxonalar 
“E-imtiyoz” dasturi orqali imtiyozlardan 
foydalanish uchun murojaat qilmagan.

Savol tug‘ilishi tabiiy, ushu tarmoq
qa sotgan elektr energiyasi uchun 
olgan foydasidan hisoblanadigan foyda 
solig‘i yuridik shaxslarga qaytariladigan 
bo‘lsa, mahalliy budjetda katta yo‘qotish 
bo‘lmaydimi? Uning o‘rni qaysi manbalar 
hisobidan qoplanadi?

Qayd etish lozimki, foyda solig‘i 
mahalliy budjet daromadlarini tashkil 
etib, imtiyoz qo‘llanilishi hisobiga daro-
mad kamayishi aniq. Biroq uning o‘rnini 
investitsiya loyihalarini ishga tushirish 
hamda kam quvvatda ishlayotgan sub-
yektlarni to‘liq ishga tushirish hisobiga 
qoplanadi.

Y.MARQAYEV suhbatlashdi.

Qayta tiklanuvchi energiya manbalari:

IMTIYOZI QANAQA, 
FOYDALANISH TARTIBI-CHI?

TUMANDA YERTO‘LADA 
QUYON BOQISH 
TEXNOLOGIYASI 
YO‘LGA QO‘YILGAN
Dastlab Qiyqim mahallasida 

mahalliy hokimlik hamda Oliy 
ta’lim, fan va innovatsiyalar vazirli-
gi bilan hamkorlikda tashkil etilgan 
yerto‘lada quyon boqish loyihasi 
bilan tanishdik.

- Quyon boqishning mazkur 
usulida energiya resurslaridan 
umuman foydalanilmaydi, - dey-
di “Qo‘shrabot noyob quyonlari” 
MCHJ rahbari Ruslan Rashidov. - 
Yerto‘la qishda issiq, yozda salqin 
bo‘lishini hisobga olsak, bunda 
elektr energiyasiga ham, gazga 
ham ehtiyoj yo‘q. Bu quyonlarning 
yaxshi yetilishi va ulg‘ayishi uchun 
ayni muddao. Sababi, quyonlar 
tabiatda ham yer ostiga in qurib, 
ko‘payadi. 

Mazkur loyiha bo‘yicha yerto‘la 
quyonxona maydonining uzunligi 
besh, eni ikki metrni tashkil etadi. 
Bitta yerto‘la 26 bosh quyonga 
mo‘ljallangan bo‘lib, maxsus tu-
nukalar bilan yopilib, tomning ichki 
tomonida issiqlik o‘tkazmaydigan 
material qoplanadi. Shuningdek, 
yerto‘la ichiga suv va yem-xashak 
uchun maxsus idishlar o‘rnatiladi. 

Qurilma barcha jihozlari va 
quyonlar bilan birga 33 million 
so‘mga tushadi. Yil davomida 
bunday quyonxonadan 1,5-2 ton-
nagacha go‘sht olinishini inobatga 
olsak, bir yilda 120 million so‘mlik 
quyon go‘shti yetishtirish mumkin. 
Shuning 60 million so‘mi xarajat-
larga ketsa, 60 million so‘m oilaga 

sof foyda sifatida qoladi. Yanada 
aniqrog‘i, oila har oyda mana shu 
yumush evaziga 5 million so‘mdan 
daromad qiladi.

Joriy yil viloyatda 300 ta xo-
nadonda shu usul orqali odamlar
ning bandligini ta’minlash va 
daromadini oshirish rejalashtirilgan. 
Loyiha doirasida quyonxonalar res
publika quyonchilik xo‘jaliklari as-
sotsiatsiyasi va "Qo‘shrabot noyob 
quyonlari" MCHJ bilan hamkorlikda 
kreditga qurib berilmoqda. Aholi 
xonadonida ko‘paytirilgan quyonlar-
ni assotsiatsiya sotib oladi. Shu 
maqsadda tumanda markazlashgan 
kushxona va o‘quv markazi tashkil 
etiladi. Yem ishlab chiqarish yo‘lga 
qo‘yiladi.

Aytish joizki, qishloq joylarda 
quyonni bunday usulda ko‘paytirish 
qiyin emas. Chunki har bir xona-
donning o‘z tomorqasi bor, quyon 
uchun ozuqani ham o‘zlari yetishtiri-
shi mumkin. Hozirda Qiyqim mahal-
lasidagi 10 ta xonadonda shunday 
quyonxonalar tashkil etilgan.

PARRANDACHILIK 
KORXONASI MARKAZIY 
OSIYODA YETAKCHI
Tumanning Xonnazar mahal-

lasidagi 40 milliard so‘mlik loyiha 
asosida tashkil etilgan “Qo‘shrabot 
lomann parranda” mas’uliyati 
cheklangan jamiyatida Germaniya 
texnologiyasi asosida naslli par-
randachilik yo‘lga qo‘yilgan. Kor
xona yiliga 10 million dona naslli 
jo‘ja yetishtirishga mo‘ljallangan. 
Yillik eksport quvvati 1 million dol-
lar va budjetga 500 million so‘m 

qo‘shimcha foyda tushirilmoqda.
- O‘tgan yilning iyun oyida 

tashkil etilgan korxonamiz nasl-
li parranda yetishtirish bo‘yicha 
Markaziy Osiyoda birinchi o‘rinda 
turadi, - deydi “Qo‘shrabot lomann 
parranda” MCHJ ijrochi direktori 
Jahongir Habiyev. – Bu yerda har 
oyda 700 mingta naslli jo‘ja yetishti-
rilib, sotilmoqda. Korxonaning ishga 
tushirilishi tumanda naslli parran-
dachilik  rivojlanishiga turtki bo‘ldi. 
Mahalliy aholi va korxona o‘rtasida 
parrandachilik kooperatsiyasi yo‘lga 
qo‘yilib, 120 kunlik naslli tovuqni 
kredit asosida aholiga yetkazib be
rish, tuxumni korxonaning o‘zi sotib 
olishi yo‘lga qo‘yildi. 

Hozirgi kunda 100 ta xonadonga 
15 mingta tovuq tarqatildi va har 
kuni 14 ming 700 ta tuxum bozorga 
va ushbu korxonaga sotilmoqda. Yil 
yakuniga qadar 1000 ta xonadon-
ga 150 ming bosh tovuq tarqatish 
orqali 600 nafargacha aholining 
doimiy daromad olishi ta’minlanadi. 
Natijada tumanda yiliga qo‘shim-
cha 27 million dona tuxum olinib, 
Kattaqo‘rg‘on, Nurobod, Oqdaryo 
tumanlarini ham tuxum bilan ta’min-
lash imkoniyati yaratiladi.

Tumanning Tinchlik mahallasi-
da yashovchi Xolyor Usmonovning 

turmush o‘rtog‘i “Ayollar daftari”-
da, o‘g‘li esa “Yoshlar daftari”-
da ro‘yxatda turar edi. Ularning 
bandligini ta’minlash maqsadida 
“Har bir oila tadbirkor” dasturi 
bo‘yicha imtiyozli kredit asosida 
“Qo‘shrabot lomann parranda” 
MCHJ korxonasidan 640 bosh 
tovuq olib berilgan. 

- O‘tgan yili kredit asosi-
da inkubator olib, xonaki tovuq 
ochirishni boshlagan edik, - deydi 
X.Usmonov. – Ishlarimiz yuri
shib, zotli parrandalar ochirish 
va tuyaqush boqishni ham yo‘lga 
qo‘ydik. Tuyaqushlarning har biri 
70-80 kilogramdan go‘sht qilyap-
ti va kilosini 100 ming so‘mdan 
sotyapmiz, jo‘ja va tuxumni ma-
halla aholisi olyapti. Hozirgi vaqtda 
uyimizda 10 mingdan ortiq jo‘ja, 
1000 bosh zotli tovuq va 10 bosh 
tuyaqush boqilmoqda. Ularga 
qarash uchun 4 nafar fuqaroning 
bandligi ta’minlangan.

QO‘SHRABOT YIL 
OXIRIGACHA SHAROITI 
OG‘IR HUDUD 
TOIFASIDAN CHIQADI
Bu haqda tuman hokimi

ning o‘rinbosarlari ishtirokida 
o‘tkazilgan matbuot anjumanida 

ma’lum qilindi.
- Keyingi yillarda Qo‘shrabot 

tumanida sanoat mahsulotlari 
ishlab chiqarish hajmi 1,6 marta, 
investitsiyalar hajmi 3,9 marta, 
qurilish ishlari hajmi 2,2 marta, 
xizmatlar hajmi 2,9 marta o‘sdi va 
eksport hajmi 3 million dollardan 
3,2 million dollarga yetdi, - deydi 
tuman hokimining birinchi o‘rinbo-
sari Ibodulla Sayfiddinov. - Sa-
noat, qishloq xo‘jaligi va xizmat 
ko‘rsatish sohalarida qiymati 
641,7 milliard so‘mlik 557 ta loy-
iha amalga oshirildi. Natijada 1625 
ta doimiy ish o‘rni yaratilib, 1265 
ta oila kambag‘allikdan chiqaril-
di. O‘rtacha ish haqi ham qariyb 
1,8 barobarga oshib, 2 milllion 
so‘mga yetdi. Jalb qilingan inves-
titsiyalar hajmi 5 baravarga o‘sdi, 
xorijiy sarmoyalar miqdori yiliga 10 
million dollardan oshdi, 6 ta yangi 
turdagi mahsulot ishlab chiqarish 
yo‘lga qo‘yildi.

Ayniqsa, to‘qimachilik, oziq-
ovqat, qurilish materiallari ishlab 
chiqarish hajmi 2 baravarga oshdi, 
77 ta qishloq aholi punktida 55 
ta ichimlik suv inshooti, 883,8 
kilometr ichimlik suvi tarmoqlarini 
qurish va rekonstruksiya qilish ish-
lari amalga oshirildi va 101 ming 
nafar aholi ilk bor markazlashgan 
ichimlik suvi bilan ta’minlandi.

Yil oxirigacha tumanda sa-
noat, xizmat ko‘rsatish va qish-
loq xo‘jaligi sohalarida qiymati 
6,77 milliard so‘mlik 68 ta loyiha 
amalga oshirilib, 1026 ta ish o‘rni 
yaratiladi. Shuningdek,  Hindis-
ton, Xitoy, Turkiya va Qozog‘iston 
davlatlari bilan hamkorlikda 15 ta 
korxona tashkil etilib, 8,5 mil-
lion dollar xorijiy investitsiyalarni 
o‘zlashtirish hamda 350 ta yangi 
ish o‘rni yaratish rejalashtirilgan. 
Amalga oshirilayotgan ishlar nati-
jasiga ko‘ra, yil so‘ngiga qadar 
Qo‘shrabot sharoiti og‘ir hudud, 
ya’ni beshinchi toifadan chiqa-
riladi.

* * *
Press-tur davomida ishtirok­

chilar tumandagi Yoshlar markazi 
binosida joylashgan IT markazi va 
“Javohir Sindorov” shaxmat klubi 
faoliyati bilan ham tanishdi.

Fazliddin RO‘ZIBOYEV.

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

Barcha yuridik va jismoniy shaxslar, shu jumladan, chet el investorlari diqqatiga!
O‘zbekiston Respublikasi Prezidentining 2023-yil 24-martdagi “Iqtisodiyotda davlat ishtirokini qisqartirishning qo‘shimcha chora-tadbirlari to‘g‘risida”gi PQ-102-son 
qaroriga muvofiq, davlat va davlat ishtirokidagi korxonalarning bo‘sh turgan ko‘chmas mulk obyektlari hamda ulushlari “E-auksion” elektron savdo platformasi orqali 

sotilishi belgilangan. Shunga ko‘ra, quyidagi davlat mulki obyektlari bo‘yicha

SAVDOLAR E’LON QILINADI

Auksionga qatnashish tartibi to‘g‘risida:
Ushbu obyektlarni “E-auksion” elektron savdo plat-

formasi orqali sotib olish Davlat aktivlarini boshqarish 
agentligi huzuridagi “Elektron onlayn auksionlarni tash-
kil etish” aksiyadorlik jamiyatining “e-auksion.uz” sayti 
maydonchasida o‘tkazilishi rejalashtirilgan. Savdolarda 
qatnashish istagida bo‘lgan jismoniy va yuridik shaxslar 
xatlov va baholash ishlari yakunlangandan keyin “e-auk-
sion.uz” saytida qoidalar bilan tanishgan holda ro‘yxatdan 
o‘tib, savdo jarayonlarida qatnashishlari mumkin.

Ro‘yxatdan o‘tgan jismoniy va yuridik shaxslar Davlat 
xizmatlari markazidan yoki “E-auksion” elektron savdo 
platformasi orqali elektron raqamli imzo sertifikatlarini 
olishi mumkin.

Auksionga qatnashish uchun ariza berish:
Ro‘yxatdan o‘tgan va elektron raqamli imzoga ega 

bo‘lgan jismoniy va yuridik shaxslar “e-auksion.uz” saytida 
yaratilgan “Shaxsiy kabinet”lari orqali kirib, o‘tkaziladigan 
auksionlar ro‘yxatidan o‘ziga kerakli obyektni tanlashi 
va u haqida tegishli ma’lumotga ega bo‘lishlari mumkin. 
Auksion savdosiga qo‘yilgan har bir mol-mulkka tizim 
o‘ziga xos takrorlanmaydigan LOT raqami beradi.

Auksion savdosida qatnashmoqchi bo‘lgan jismoniy va 
yuridik shaxslar bino haqidagi ma’lumotlarga ega bo‘lib, 
bank rekvizitlarida ko‘rsatilgan zakalat mablag‘ini to‘lagan 
(to‘lov hujjatida auksiondagi LOT raqami ko‘rsatilishi ke
rak) holda auksion savdosiga qatnashish uchun elektron 
tarzda ariza berishlari lozim.

Elektron tarzda ariza berish jarayonida ishtirokchi to-
monidan elektron raqamli imzo bilan imzolagan holda ariza 
yuboriladi. Ariza elektron tarzda yuborilgach, ishtirok-
chining “Shaxsiy kabinet”iga ariza qabul qilinganligi yoki 
qaytarilganligi to‘g‘risida javob xabari keladi. Auksion 
savdosida qatnashish uchun ariza berish saytda ko‘rsa-
tilgan muddatda to‘xtatiladi.

Auksion jarayoni:
Ishtirokchilar tomonidan savdoda qatnashish uchun 

ariza berilgandan so‘ng savdo boshlanadigan kunda 
(vaqtda) ishtirokchilar e-auksion.uz saytida maxsus login 
va parollarini tergan holda “Shaxsiy kabinet”iga kiriladi 
va “Kabinet”ga o‘tilgandan so‘ng “Mening auksionlarim” 
bo‘limidan qatnashmoqchi bo‘lgan auksion tanlanadi.

Shunda dastur tomonidan “Ishtirok etishni tasdiqlash” 
so‘raladi, ishtirok etish tasdiqlangandan so‘ng savdo 

jarayonida ishtirok etish mumkin bo‘ladi (auksion savdo 
o‘tkazish kuni soat 10:00 da boshlanadi).

Auksionga qatnashuvchilarga dastur tomonidan alo-
hida tartib raqami beriladi. 

Auksionning boshlanishi ishtirokchilardan LOTni bosh-
lang‘ich narxdan bitta qadamga oshirilgan narxda sotib 
olish bo‘yicha taklifni tasdiqlashni so‘rashdan boshlanadi. 
Agar taklif berilgandan keyin 10 daqiqa davomida auksion 
ishtirokchilaridan biri belgilangan qadamga oshirilgan LOT 
narxini tasdiqlasa, keyingi taklifni tasdiqlash uchun vaqt 
yana 10 daqiqaga uzaytiriladi. 

Agar tasdiqlangan oxirgi taklifdan so‘ng 10 daqiqa 
davomida keyingi oshirilgan LOT narxi bo‘yicha taklif 
auksion ishtirokchilarining birontasi tomonidan tasdiqlan-
masa, auksion auksion natijalari haqidagi bayonnomani 
avtomatik tarzda shakllantirgan holda yakunlanadi. LOT 
narxi bo‘yicha taklifni oxirgi tasdiqlagan ishtirokchi auksion 
g‘olibi deb topiladi. Shundan so‘ng ishtirokchiga g‘oliblik 
bayonnomasi topshiriladi yoki ishtirokchi bilan kelishgan 
holda pochta jo‘natmasi orqali yuboriladi. 

Savdolar natijalari bo‘yicha g‘oliblik bayonnoma-
si Davlat aktivlarini boshqarish agentligi Samarqand 

viloyati hududiy boshqarmasiga taqdim etilgan sanadan 
boshlab 10 kundan kechikmay oldi-sotdi shartnomasi 
tuziladi.

Auksionda ishtirok etgandan so‘ng g‘olib bo‘lmagan 
ishtirokchilarga zakalat pullarini qaytarish ishtirokchilar
ning elektron tarzda bergan arizalariga asosan ko‘rsa-
tilgan hisob raqamga qaytarib beriladi yoki keyingi sav
dolarda qatnashish uchun o‘tkazilishi mumkin.

Qo‘shimcha ma’lumotlarni olish 
mumkin bo‘lgan manzil: Samarqand shahri 

Kamol Otaturk ko‘chasi, 21-uy, 
Davlat aktivlarini boshqarish agentligi 

Samarqand viloyati hududiy boshqarmasi 
(Davlat aktivlarini sotishga tayyorlash va sotish 

ishlarini muvofiqlashtirish bo‘limi).
Ma’lumot uchun telefonlar: 
(66) 233-96-64, 99-447-17-70

Faks: (66) 233-73-54.
Facebookdagi rasmiy sahifa: Sam Dav Aktiv

Veb-sahifa: privatization.davaktiv.uz
Internet tarmog‘idagi veb-sayt:

samarqand@davaktiv.uz

Obyekt nomi Balansda saqlovchi tashkilot nomi Joylashgan manzili Umumiy yer 
maydoni (ga)

Bino va inshootlarning 
umumiy egallagan maydoni

(kv.m)

Savdolarga chiqaril­
gan boshlang‘ich narxi 

(so‘m)
Savdo sanasi Ariza berishning 

oxirgi muddati

1 Bo‘sh turgan bino va inshoot
 (Buyuk Turon FYTSH)

“Maroqand neft baza” 
mas’uliyati cheklangan jamiyati

Kattaqo‘rg‘on tumani 
Jumaboy qishlog’i 0,0658 27,65 145 900 000,0 06.09.2023 y. 06.09.2023 y.

2 Bo‘sh turgan bino va inshoot
 (Turkiston FYTSH)

“Maroqand neft baza” 
mas’uliyati cheklangan jamiyati

Payariq tumani «Bahrin» MFY, 
Bahrin qishlog’i 0,051515 145,01 201 516 000,0 06.09.2023 y. 06.09.2023 y.

TOPGANGA MUKOFOT!
Fuqaro Egamberdiyev Komil Sariyevichning 

texnik haydovchilik guvohnomasi (AB ¹ 001448 
Past  Darg‘om tuman texnik nazorat bo‘limi 
tomonidan 1991-yil 10-iyulda, 738-raqam bilan 
reestrda qayd qilingan) va texnik taloni (AA ¹ 
089960) tuman hududida tushirib qoldirilgan. 
Ushbu hujjatni topganlardan mukofot evaziga 
qaytarishlarini so‘raymiz.

Telefon: +99899-106-30-66.

QO‘SHRABOT 
YIL OXIRIGACHA 

SHAROITI OG‘IR HUDUD 
TOIFASIDAN CHIQADI(MI?)

Bu axborotlarni olish uchun ariza 
beruvchilar Davlat xizmatlari markaz
lariga o‘zi kelib murojaat etadi yoki 
davlat xizmatlaridan elektron tarzda 
foydalanish uchun YIDXP (my.gov.uz) 
orqali ro‘yxatdan o‘tadi.

So‘rovnoma to‘ldirilgach, elek-
tron raqamli imzo bilan tasdiqlanib, 
vakolatli organ (Qoraqalpog‘iston 
Respublikasi Ichki ishlar vazirligi, 
viloyatlar ichki ishlar boshqarma-
lari va Toshkent shahar ichki ishlar 
bosh boshqarmasi huzuridagi man-
zil-ma’lumot byurolari)ga yuboriladi.

Vakolatli organ so‘rovnoma kelib 
tushgan kundan boshlab 1 ish kunida 
QR-kod qo‘yilgan manzil-ma’lumot 
axborotni rasmiylashtiradi hamda uni 
tegishli Davlat xizmatlari markaziga 
yoki arizachiga YIDXP orqali elektron 
ravishda yuboradi. 

Ariza beruvchilar faqat o‘zlariga 
tegishli manzil-ma’lumot axborotlarini 
olishlari mumkin. Boshqa shaxslarga 
tegishli manzil-ma’lumot axborotlari 
berilmaydi.

Xizmatni ko‘rsatish muddati - 1 ish 
kuni. Xizmat narxi bazaviy hisoblash 
miqdorining 3 foizi miqdorida.

Suhrob QODIROV,
Samarqand shahri Davlat 

xizmatlari markazi boshlig‘i.

Manzil-ma’lumot axborotlari 
fuqaroning doimiy propiska­
da turganligi, propiskadan 
chiqqanligi, turgan joyi 
bo‘yicha hisobga olingan­
ligi, vaqtinchalik ro‘yxat­
dan o‘tganligi, shuningdek, 
ma’lumot mavjud emasligi 
haqida ma’lumotlardir. Maz­
kur xizmatdan barcha jis­
moniy shaxslar foydalanishi 
mumkin.

Manzil-ma’lumot 
axborotlarini 
olish tartibini 
bilasizmi?

O‘tgan yil respublikamizdagi tuman va shaharlar besh 
toifaga ajratilgan edi. Qo‘shrabot tumani beshinchi 
sharoiti og‘ir bo‘lgan hudud toifasidan o‘rin olgan 
bo‘lib, mazkur toifaga kiruvchi tuman uchun aylan­
madan olinadigan soliq, foyda solig‘i, ijtimoiy soliq 
stavkalari 1 foiz miqdorida belgilangandi. Tadbirkorlar 
yer va mol-mulk soliqlari bo‘yicha hisoblangan sum­
maning atigi 1 foizini to‘lashi, yakka tartibdagi tad­
birkorlar qat’iy stavkadagi soliqlarni to‘lashdan ozod 
etilishi ko‘zda tutilgan. 
Tumanda bu borada qanday islohotlar, bunyodkor­
lik ishlari, yangilik va o‘zgarishlar amalga oshirildi? 
Qo‘shrabot tumani hokimligi tomonidan tashkil etilgan 
press-turda bu haqda batafsil ma’lumot berildi.

O‘zbekiston Jurnalistlar uyushmasi 
viloyat bo‘limi "Urgut sadosi" gazetasi 
muxbiri 

Jasur MAMADAMINOVning
vafoti munosabati bilan marhumning oila 
a'zolari va yaqinlariga hamdardlik izhor 
etadi.

DA’VOLAR BO‘LSA
Samarqand shahrida xususiy amaliyot 

bilan shug‘ullanuvchi notarius Hazratqulov 
Mahmud Mo‘minqulovich notarial idorasida 
marhum Xaydarov Xamrokulga (2022-
yil 11-martda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlarning 
Hazratqulov Mahmud Mo‘minqulovich 
notarial idorasiga murojaat etishlarini 
so‘raymiz.

Manzil: Samarqand shahri Amir 
Temur ko‘chasi, 36-uy.

* * *
Samarqand shahrida xususiy amaliyot 

bilan shug‘ullanuvchi notarius Hazratqulov 
Mahmud Mo‘minqulovich notarial idorasida 
marhum Subxanov Numonga (2002-yil 
15-oktabrda vafot etgan) tegishli mol-

mulk uchun meros ishi ochilmoqda. 
Shu munosabat bilan merosxo‘rlarning 
Hazratqulov Mahmud Mo‘minqulovich 
notarial idorasiga murojaat etishlarini 
so‘raymiz.

Manzil: Samarqand shahri Amir 
Temur ko‘chasi, 36-uy.

* * *
Samarqand shahrida xususiy amaliyot 

bilan shug‘ullanuvchi notarius Umarov 
Akmaljon Shavkatovich notarial idorasida 
marhum Iskandarov Gani Abdukarimovichga 
(2022-yil 10-fevralda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning 
Umarov Akmaljon Shavkatovich notarial 
idorasiga murojaat etishlarini so‘raymiz.

Manz i l :  Samarqand  shahr i 
Abdurahmon Jomiy ko‘chasi, 17-uy.

* * *
Payariq tumanida xususiy amaliyot bilan 

shug‘ullanuvchi notarius Ortiqboyev Aziz 
Azamatovich notarial idorasida marhum 
Tursinov Bozorboyga (2018-yil 12-fevralda 
vafot etgan) tegishli mol-mulk uchun 
meros ishi ochilgan. Shu munosabat 
bilan merosxo‘rlarning Ortiqboyev Aziz 
Azamatovich notarial idorasiga murojaat 
etishlarini so‘raymiz.

Manzil: Payariq tumani Chelak 
shaharchasi, Istiqlol ko‘chasi, 73-uy.

* * *
Payariq tumanida xususiy amaliyot bilan 

shug‘ullanuvchi notarius Muhammadiyev 
Farhod Jo‘raqulovich notarial idorasida 
marhum Kengasheva Oyzodaga (1999-yil 
22-noyabrda vafot etgan) tegishli mol-mulk 
uchun meros ishi  ochilgan. Shu munosabat 

bilan merosxo‘rlarning Muhammadiyev 
Farhod Jo‘raqulovich notarial idorasiga 
murojaat etishlarini so‘raymiz.

Manzil: Payariq tumani Chelak 
shaharchasi, Istiqlol ko‘chasi, 73-uy.

BEKOR QILINADI
Fuqarolar Maxmudov Komil jon 

Xamroqulovich va Kodirov Sherzod 
Shovkatovichlar o‘rtasida 2020-yil 
24-iyulda Samarqand shahri, Yuqori 
Xo‘jasoat mahallasida joylashgan uy-joy 
uchun tuzilgan, Samarqand shahridagi 
9-son davlat notarial idorasi notariusi 
Umarov Akmaljon Shavkatovich tomonidan 
tasdiqlanib, 305-raqam bilan reestrda qayd 
qilingan turar joy oldi-sotdi shartnomasining 
asl nusxasi yo‘qolganligi sababli bekor 
qilinadi.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.HAYDAROV.

Navbatchi: 

D.TO‘XTAYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 364 nusxada chop etildi. Buyurtma 425. Hajmi 2 bosma taboq, bichimi A-2

4 Ta’lim va sport 2023-yil 8-avgust, 
seshanba

Muallim kundaligiga

8-AVGUST
Saydulla MIRZAYEV – (1930-2012) Paxtachi tumanida tug‘ilgan. Adabiyotshunos olim. O‘zbekis-

tonda xizmat ko‘rsatgan fan arbobi.
Ta'naberdi QURBONOV – (1935-2015) Past Darg‘om tumanida tug‘ilgan. O‘zbekiston xalq artisti.

9-AVGUST
Narziqul SHODIYEV – 1937-yilda Urgut tumanida tug‘ilgan. Pedagogika fanlari doktori.

13-AVGUST
Foziljon ABDURAUPOV – 1948-yilda Samarqand tumanida tug‘ilgan. Faxriy jurnalist.

SHU OYDA TAVALLUD TOPGANLAR

Xo‘sh,  o‘zi "inklyuziv ta’lim" 
nima? "Inklyuziv ta’lim" - bu 
(ingliz tilidan olingan bo‘lib, inklu
sive, inklusion - uyg‘unlashmoq, 
uyg‘unlashtirish, qamrab olish 
ma’nolarini bildiradi) nogiron 
va sog‘lom bolalar o‘rtasida-
gi to‘siqlarni (diskriminatsiyani) 
bartaraf etish, maxsus ta’limga 
muhtoj bolalar,  o‘smirlar rivojlani
shida uchraydigan nuqsonlar yoki 
iqtisodiy qiyinchiliklardan qat’i 
nazar, ijtimoiy hayotga moslashti
rishga yo‘naltirilgan umumta’lim 
jarayoniga qo‘shishni ifodalovchi 
ta’lim tizimidir. 

Ushbu jarayon o‘zining quyida-
gi huquqiy, ijtimoiy asoslariga ega 
bo‘lmog‘i zarur. Ya’ni, har bir bola 
ta’lim olish uchun asosiy huquqqa 
ega va kerakli darajada bilim olish 
imkoniyatiga ega bo‘lishi kerak. 

Shuningdek,  har bir bola o‘z 
xosliklariga, qiziqishlariga, qobili-
yat va o‘quv ehtiyojiga ega. 

Barcha yoshdagi bolalar 
atrofida yashayotgan va ishlayot-
gan bolalar bilan bir xil sharoit-
da o‘qishlari va kamol topishlari 
zarur. 

Afsuski,  umumta’lim maktab 
o‘quvchilari orasida o‘quv dastur-
larini o‘zlashtirishda qiyinchilikni 
boshdan kechirayotgan bolalar 
ko‘p. Bunday bolalarda eshitish-
da, ko‘rish qobiliyatida, nutqiy va 
aqliy faoliyatida nuqsonlar paydo 
bo‘ladi. 

Hozirgi vaqtda bunday bo-
lalarni o‘z sog‘lom tengqurlari 
qatorida umumta’lim maktab-
larida o‘qitishni inklyuziv ta’limi 
yo‘lga qo‘yilmoqda. Umumta’lim 
maktablaridagi nuqsonli o‘quv
chilarning inklyuziv ta’limini tashkil 
qilishda o‘qituvchilar nimalarga 
e’tibor berishlari lozim? Quyida 
ayrim nuqsonli o‘quvchilarning 
umumta’lim maktablarida nimalar-
ga e’tibor berishi haqida to‘xtalib 
o‘tmoqchimiz. 

Eshitishi zaif bolalarning yetarli 
savod olishlari uchun o‘qituvchilar 
avvalo, qulog‘i yaxshi eshitmay-
digan bolalarni nutqida, ruhiyati
dagi o‘zgarishlarni o‘z vaqtida 

bilishlari lozim. Bolaning eshitish 
qobiliyati darajasini bilish maqsa-
dida zarur bo‘lsa, davolash uchun 
mutaxassis otorinolaringolog oldi-
ga yuborish lozim. 

Eng muhimi, sinfda qulog‘i 
uncha yaxshi eshitmaydigan bola 
borligini hamisha esda tutish va 
bunday bolalarni birinchi partaga 
o‘tqazib qo‘yish kerak.

O‘qituvchi sinf o‘quvchilariga 
mavzuni tushuntirayotganda, dik-
tant matnini o‘qiyotganda o‘quvchi-
ni mavzuni qanchalik fahmlaganini 
sezishi, ko‘rishi lozim. 

Qulog‘i yaxshi eshitmaydigan 
bolalarning ishini baholayotgan-
da, xatolar sifatini tahlil qilganda, 
qulog‘i yaxshi eshitmasligi tufayli 
xatoga yo‘l qo‘ygan bo‘lsa, baho-
ni pasaytirmaslik lozim. 

O‘qituvchi bolaning ota-onasi-
ga bolaning o‘qishda uchraydigan 
qiyinchiliklarining xususiyatlari-
ni, o‘quvchiga uy topshiriqlarini 
tayyorlashda qay tariqa to‘g‘ri 
yordam ko‘rsatishi kerakligini tu
shuntirishi kerak. 

Nutqida kamchiligi bor o‘quv
chilar bilan ishlashda o‘qituvchi 
quyidagilarga e’tibor berishi 
zarur.  Noto‘g‘ri talaffuz qiladigan 
o‘quvchilarga alohida e’tibor qilish 
hamda logoped mutaxassislardan 
maslahat olishlari kerak. 

Bolaning o‘qish va yozishdagi 
xatolari uchun past baho qo‘yib 
ranjitmaslik, unga dalda berish, 
uning xulq-atvoridagi ijobiy jihat-
larga tayanish, unga qiyinchiliklar-
ni bartaraf qilish mumkin degan 
fikrni singdirish muhimdir. 

Ko‘rish qobiliyati zaif o‘quvchi-
lar bilan ishlashda o‘qituvchi quyi
dagilarga e’tibor berishi lozim:

agar sinfda ko‘zi yaxshi 
ko‘rmaydigan o‘quvchi bo‘lsa, 
birinchi navbatda, ota-onasiga 
murojaat qilib, uni ko‘z vrachiga 
ko‘rsatishni tavsiya qilish kerak. 
Ba’zida ota-ona bolaning ko‘zi 
ojizligini yashirishga harakat 
qiladi. Oddiy maktab sharoitida 
ko‘zga zo‘r berish qanday oqibat-
larga olib kelishini o‘ylamaydilar. 
O‘qituvchi bu tomonlarini ham 

ota-onalarga tushuntirib o‘tishi 
lozim;

ko‘zi yaxshi ko‘rmaydigan 
bolalarni o‘z vaqtida aniqlamaslik 
ularning ulgurmasligiga, so‘ngra 
esa ta’lim-tarbiyadagi buzilish-
larga olib kelibgina qolmay, balki 
busiz ham ko‘zdagi nuqsonni 
yanada og‘irlashtirib yuborishiga 
sabab bo‘lishi mumkin. 

Shuni unutmaslik kerakki, 
umumta’lim maktabi o‘quvchi-
si uchun oddiy bo‘lgan ko‘pgina 
mashg‘ulotlar masalan, egilish, 
qattiq sakrash, jismoniy tarbiya 
darsida og‘irliklarni ko‘tarish kabilar 
ham bolaning ko‘rish qobiliyatiga 
zarar yetkazishi mumkin. 

O‘qituvchi sinfda ko‘zi ojiz 
borligini nazarda tutgan holda 
bunday bolalar uchun alohida 
ko‘rgazmalar tayyorlab, dars o‘ti-
shi lozim. 

Bolaning ko‘rish qobiliyatini 
himoya qilish uchun ota-onalar bi-
lan hamkorlikda ko‘zoynak taqish
ni tashkillashtirish kerak. 

Shuningdek, jismoniy nuqsoni 
bo‘lgan bolalarga tengdoshlari
ning to‘g‘ri munosabatini shakl
lantirishda ham o‘qituvchining 
roli katta. Deylik, sinfdoshlarining 
unday bolalarga masxaraomuz 
munosabatiga yo‘l qo‘ymaslik, 
unga to‘g‘ri yondashuvni tashkil 
etishda bu bolalarga ba’zi liderlik 
vakolatlarini berish, turli tanlovlar-
da unga ko‘proq imkoniyat yara
tish yaxshi natija beradi. 

Inklyuziv ta’limni amaliyot-
ga joriy etish ustida olib bo-
rilgan tajribalardan shu narsa 
o‘z isbotini topdiki, har qanday 
imkoniyati cheklangan bolalarni 
nuqsonini ilk yoshdan o‘z vaq
tida aniqlab, mutaxassislarga 
murojaat qilinsa va maktabga 
tayyorgarlik ishi o‘z vaqtida olib 
borilsa, albatta, ko‘zlangan ma-
qsadga erishish mumkin, ya’ni 
inklyuziv ta’limning samarasi 
yuqori darajada bo‘ladi. 

Muhayyo YOQUBJONOVA,
viloyat pedagoglarni yangi 

metodikalarga o‘rgatish milliy 
markazi katta o‘qituvchisi.

4-5-avgust kunlari Samar­
qand shahrida xalq deputat­
lari viloyat, tuman, shahar 
Kengashlari deputatlari o‘rta­
sida sportning voleybol, bad­
minton, mini-futbol va tennis 
turlari bo‘yicha Oliy Majlis 
Senati raisi kubogi uchun 
“Parlament o‘yinlari” sport 
musobaqalarining viloyat 
bosqichi o‘tkazildi.

Musobaqada sportning voleybol tu-
ridan Bulung‘ur tumani jamoasi birinchi 
o‘rinni qo‘lga kiritdi. Shuningdek, ayollar 
o‘rtasidagi badminton bellashuvlarida 
Kattaqo‘rg‘on tumanidan Nigora Shodi-
yeva 1-o‘ringa loyiq deb topildi.

Mini-futbol bahsida ham bulung‘ur-
liklar barcha raqiblaridan ustun kelib, 
g‘alabaga erishdi. 

Tennis bo‘yicha erkaklar o‘rtasida 

paxtachilik Jasurbek Qurbonov, ayollar 
o‘rtasida Samarqand shahridan Ozoda 
Nazarova g‘olib bo‘ldi.

Musobaqa yakunida g‘oliblarga diplom 
va esdalik sovg‘alar topshirildi.

Jasurbek SHUKUROV.

- Hududlarda Respublika sport 
tibbiyoti ilmiy-amaliy markazining  
mintaqaviy filiallari tashkil etilishi 
sportchilarning jismoniy holati va 
rivojlanishini doimiy nazorat qilib 
borish, ulardagi o‘tkir, surunkali ka-
salliklarni barvaqt aniqlash va davo-
lash imkonini beradi, - deydi viloyat 
yoshlar siyosati va sport boshqar-
masi sport ta’lim muassasalari bilan 
ishlash bo‘yicha bosh mutaxassi-
si Bahodir Berdiqulov. – Ayniqsa, 
sport-ta’lim muassasalari, olimpiya va 
paralimpiya sport turlariga tayyorlash 
markazlarida sportchilarning kasallik 
va jarohatlarini davolash, bir yilda 
ikki marta chuqurlashtirilgan tibbiy 

tekshiruvdan o‘tkazish, shuningdek, 
ularga maxsus hamda kompleks 
tezkor tibbiy xizmatlar ko‘rsatish ular
ning professional faoliyatiga ko‘mak-
lashishda yordam beradi.

Qarorga muvofiq, viloyat hokimligi 
tomonidan bir oy muddatda Yoshlar 
siyosati va sport vazirligi bilan birgalik-
da Samarqand shahridagi davlat mulki 
bo‘lgan bo‘sh turgan bino xatlovdan 
o‘tkaziladi. Shuningdek, markazning 
mintaqaviy filiallarini tekin foydala
nish huquqi asosida joylashtirish, uch 
oy muddatda mintaqaviy filiallarning 
faoliyatini yo‘lga qo‘yish uchun zarur 
jihozlar hamda tibbiy asbob-uskunalar 
bilan ta’minlash choralari ko‘riladi.

Prezident qaroriga ko‘ra

Joriy yil 28-iyulda Prezidentning “Mahallalarda sport infratuzilma­
sini rivojlantirish va sport maydonchalaridan samarali foydalanishni 
tashkil etish chora-tadbirlari to‘g‘risida”gi qarori qabul qilindi.

Qarorga ko‘ra, “Besh tashabbus olimpiadasi” doirasida g‘olib va sovrindor 
bo‘lgan hamda hududida sport infratuzilmasi mavjud bo‘lmagan mahalla terma 
jamoalari uchun 2030-yilgacha 5000 ta sport maydonchalari tashkil qilinadi.  

2023-yil 1-avgustdan olis va chekka hududlarda joylashgan mahallalar ham-
da maktablar hududida qurilgan sport maydonchalari ular joylashgan hududiga 
qarab tegishliligi bo‘yicha Maktabgacha va maktab ta’limi vazirligi hamda fuqa-
rolarning o‘zini o‘zi boshqarish organlari tizimiga o‘tkaziladi.  

Sport maydonchalarining joylashuv hududidan qat’i nazar (ta’lim tashkilotlari 
hududida darsdan tashqari vaqtlarda), barcha fuqarolar uchun foydalanish bepul 
bo‘ladi va vaqti chegaralanmaydi.  

Sport maydonchalaridan samarali va maqsadli foydalanilishi mahallalardagi 
yoshlar yetakchilari va profilaktika inspektorlari tomonidan muvofiqlashtiriladi.

Samarqandda Respublika sport 
tibbiyoti ilmiy-amaliy markazining  
mintaqaviy filiali ochiladi

Besh mingta sport 
maydonchasi tashkil etiladi

Davlatimiz rahbarining joriy yil 28-iyuldagi “Jismoniy tarbiya va 
sport sohasi uchun tibbiyot kadrlarini tayyorlash hamda sport­
chilarga tibbiy xizmat ko‘rsatish tizimini yanada takomillashtirish 
chora-tadbirlari to‘g‘risida”gi qaroriga ko‘ra, Nukus, Andijon, 
Buxoro va Samarqand shaharlarida Respublika sport tibbiyoti 
ilmiy-amaliy markazining  mintaqaviy filiallari tashkil etiladi.

MAYDONDA 
DEPUTATLAR

Jismoniy nuqsoni bor o‘quvchilar 
bilan qanday ishlaysiz? 

Ko‘pincha ota-onalar farzandini maktab­
ga berayotganda undagi ba’zi jismoniy 
nuqsonlarni aytib o‘tishni joiz deb bilmaydi. 
Vaholanki, o‘qituvchi bu holatni o‘z vaqtida 
bilsa, bolaning ta’lim olishi uchun qulay­
roq sharoitlarni yaratishi lozim. Yoki ba’zi 
pedagoglar jismoniy nuqsoni bo‘lgan o‘quv­
chilarga keraklicha e’tibor bermaydi, buni 
o‘z vazifasi deb bilmaydi. Aslida har bir 
o‘qituvchi inklyuziv ta’lim va uning jarayon­
laridan boxabar bo‘lishlari shart. 

Zukko kitobxonlar taqdirlandi

Yoshlarning ijtimoiy-
ma’naviy dunyoqarashini 
mustahkamlash, fikrlash 
doirasini kengaytirish, 
bo‘sh vaqtini mazmunli 
tashkil qilish va ularni ki­
tob mutolaasiga jalb etish 
maqsadida “Zukko kitob­
xon”  tanlovini o‘tkazish 
an’anaga aylandi.

Samarqand shahridagi Yoshlar markazida mazkur 
tanlovning viloyat bosqichi bo‘lib o‘tdi. Unda tanlovning 
tuman (shahar) bosqichida g‘olib bo‘lgan 16 jamoa 
kitobxonlik salohiyatini sinovdan o‘tkazdi.

Tanlov nizomiga ko‘ra, qatnashchilar iyul oyida 
o‘qish uchun tavsiya qilingan Is'hoqxon To‘ra Ibrat 
hamda Abdulhamid Cho‘lponning “Jadidlar” to‘plami-
dan, Malkolm Gladuelning “Zukkolar va Landovurlar” 
asari yuzasidan berilgan savollarga javob qaytardi.

Tanlov natijasiga ko‘ra, Ishtixon tumani jamoasi birinchi 
o‘rinni egalladi va 6 million so‘m pul mukofoti bilan taqdir-
landi. Ikkinchi o‘rinni egallagan payariqlik yoshlarga  4,2 
million va uchinchi o‘rinni qo‘lga kiritgan Paxtachi tumani 
yoshlariga 3 million so‘m pul mukofoti topshirildi.

MUALLIM YON 
DAFTARIDAN
Negadir, hamma 
aqlidan emas, 
xotirasidan 
shikoyat qiladi.

* * *
Kambag‘allik 
ayb emas, 
kambag‘allikka 
ko‘nikish ayb. 

* * *
Hurmat ko‘rsatishni 
avvalo, o‘zingdan 
boshla. Ostonaga 
qadam qo‘yishdan 
oldin kalishingni 
o‘nglab yech.

Xudoyberdi 
KOMILOV,

Urgut tumani.

